
IX

Teme i sadržaji na putu odrastanja

Obuzetost domom, rodnim krajem, zavičajnosti, 
u širem smislu: domovinom, bilo ispisano u formi haikua 
(Zimske droptinke), bilo u slobodnijoj formi (Vrata domovine) 
još su uvijek, što je normalno i razumljivo, najučestalije teme 
i sadržaji kajkavskih pjesmotvoraca naših osnovnoškolaca.

Oni osnovni rekviziti oko kojih se sadržajnost 
pjesnički veže: godišnja doba (proljeće, ljeto, jesen, zima), 
sunce, zvezde, tiček, maček, itd. - pretežiti su (Megla, 
Tičeki). Jasno je da se motivi vezani uz školu ne mogu 
zaobići (Klupi).

Slutnjom, elegični se osjećaj nestajanja stihom bilježi 
jednog od temeljnih životnih vrijednosti (Babin gruntek).

Dakako, odrastanje i sazrijevanje ni ovaj put 
tematski nije zaobiđeno (Štel bi zrasti čim prije, Ko prideš v 
pubertet). Ono, ipak, stoje ovaj put primjetljivo nova je, više 
nego dosad, tematska zaokupljenost novovjekim medijskim 
i elektronskim pomagalima, što s obzirom na kajkavski 
izričaj bude i indikativno i - simpatično (V svetu medijof). 
U tom smislu, u jezično se kajkavsko jezično štivo pjesmica 
“useljavaju” i slengovi (Budi fensi). Također je primijetiti 
da se one “klasične” stihom izrečene ne samo jezične nego 
i sadržajne preokupacije naših osnovnoškolaca ponajviše 
čuvaju na onim rubnim područjima kajkavštine, što će reći 
da ih novovjeki medijski i tehnički eho još nije u potpunosti 
dohvatio (Teč, Tako me vodejo).

S obzirom pak na uzrast, primijetiti je još uvijek 
nenarušenu spontanost onih najmlađih, jezičnu i sadržajnu 
(Zvezde, Beži, micek!).

Ono što je posebno uočljivo izrazita je u zadnje 
vrijeme, zadnjih godina recitalnih događanja, sklonost 
humornom, kad se raznorazne zgode (uglavnom ženskih 



X

protagonista?!) opisivanjem smještaju u neobične situacije 
(Spoved babice Marice, Sosedova Mica). Sazrijevanje, 
“viši” svjetonazorni pogled, kao nesvjesno oslobađanje 
može se zapaziti u nekoliko pjesmotvoraca (Kmica je z 
nami) ili kao rapsodijski izvor života (Sonce i ja, Vune nas 
sonce čeka!).

Tako, različitim intimizacijama stvarnosnih i 
zamišljenih podataka naši osnovnoškolci, pjesmotvorni 
sudionici ovogodišnje 32. Smotre, još jednom pokazuju i 
dokazuju osebujnost kajkavskog izričaja, svoj odnos spram 
prošlosti i sadašnjosti na način spontane doživljajnosti, 
izazivajući i u nama odraslima oživljavanje onih sretnih oaza 
kad smo svijet promatrali i doživljavali nevinim pogledom 
djeteta.

Ivo Kalinski



Kmica je z nami

Hana Beloša, 8. razred
Voditeljica: Sunčica Križan - Kadi, prof.
Osnovna škola Novi Marof

Kmica je z nami

Sedim pred kleti, gorice gledim.
Se je pusto, grozdja več ni. 
V lagvima je, igra, vri. 
Z druge strane brega hosta šumi. 
Sončeko polefko za brege beži. 
Kmica več pred nami na vratima stoji. 
Ide pomalem, postiha korača. 
Oblake črne, žmefke za sobom zavrača. 
Zvezde poskrivečki za njom hodiju. 
Žote, sjajne, male, pomalem svetiju. 
Škripleju vrata, cviliju od zdola, 
od pelnice, saku je večer tak. 
To nešče našu lampu išče pak. 
Staru, s prašinu prekritu, 
za gredu skritu. 
Sam sene se nazireju, koraki primičeju, 
se bliže, i bliže, kmicu razgrneju... 
I vužgana je lampa 
al’ kak da i ni. 
V dedekovi kleti več ničega videti ni, 
bole se v kmici skri 
postiham zaspi, zanavek zaspi.

Iva Benko, 7. razred
Voditeljica: Tatjana Benko 
OŠ Stubičke Toplice

Murva

Na briegu gde živiju
dedek i babica moji, 
još naviek jena murva 
na vuglu dvorišča stoji.

Za me su naviek murve 
tak prijetne bile. 
A v siencu njejnem 
race su se rada skrile.

Na jene mi grane 
žukalka još tam stoji 
i gda se zazibljem, 
vsaki brieg još lepše zgledi.

Paola Benković, 2. razred
Voditeljica: Tatjana Kukić 
OŠ Dragutina Tadijanovića, Zagreb

Megla

Jesenja, siva, dugočasna.
Auti se vlečeju po cesti 
z vužganim svetlima. 
Živina se stišče. 
Pesi same cmužu. 
Obloki se ne otpiraju. 
Babice prigovaraju. 
Se je zmočeno. 
Ne da mi se ni v školu iti. 
Se pitam: Gda bu megla prešla?

Za nekaj časa 
tenka iglička sunca  
čez meglu prejde  
i moj nosek najde.

Klaudia Boban, 7. razred
Voditeljica: Mirjana Pleše 
OŠ Rudolfa Strohala, Lokve

Tako me vodejo

Na Grgurjevo se v Lokvah tičice ženijo, 
pa se pole njive blagusluvijo, 
pa pole majka i store tata s mano 
kromper, fažol, i još siga lipiga, sadijo.

Pa pole se roste,  
fažol i stročje se vleče pu prote. 
Ja ih obahojan 
 pa pole pune kušore damuj znošan.

Tako me vodejo moje storje!

Tin Bratković, 3. razred 
Voditejica: Barica Mlinarek 
OŠ Breznički Hum

Moja čriešnja

Moja čriešnja raste na dvorišču,
de se čuče pasu po detelišču.

V letu kaj ostane poieu 
gladni tiči, 

a po selu zvoniu veseli kriči.

V zime na nje nie niš, 
same jeden drhteči tič.

Stalne ju gledim 
pak se čudim.

Gda se na nju zverem, 
pazim da si lače ne poderem.

Tihana Briški, 8. razred
Voditeljica: Ðurđica Stubičar 
OŠ Franje Serta, Bednja 

Mo zviezdo

V černe nyeči
S kmiečnego jarko 
Peglad myej bejži 
Visake, k nabe... 

Kokti do mi nemiguja 
Zviezdo jano tum trepača. 

Blješči... 
Putic mi koža. 

Čez življanja i senja ma paljo 
Zviezdo mo. 

Kok sviečo ne vietru 
Pežmikovo.

Josip Čoklica, 6. razred
Voditeljica: Jelena Okić – Premec 
OŠ Legrad

Dravski jarek

Dravski jarek polefko teče
Stori žabec v njemu krekeče 
Ftičeki popevlu lefko 
Dete se vu njem kupa sako

Veter storu vrbu njiše 
Slikar storoga jarka riše 
Pesnik o njemu pesmu piše 
Si ga volimo, se više i više

Ribolovec stori ščuke lovi 
Čun ga iz grmlja gledi 
Stari se je čun skril 
Misli da je v glibokom dosta bil

Divla se raca v njemu hmivle 
Mali racek se v gnezdu počiovle 
A lisec se njemu prikrivle 
Misli mo tečeju po glovi 
Kak mu bu fini mali racek plovi

Ve je stori jarek skorom suhi 
Čeka dežda da nazaj poteče 
Nega za njega vekše sreče 
Od života v njemu v letno veče

Lucia Čujko, 4. razred
Voditeljica: Dragica Školić 
OŠ Pavao Belas, Brdovec

Stara riflača

Na najži stoji f kutu
Stara riflača i spomina se 
Kak je negdar saki dan 
Rubje i mandure zmazane 
Riflala, riflala… 
Piniu se lug 
I ona se h vodi kupala.

Negdar je prala f kopanji z pumpum 
Negdar na potoku. 
Denes ju babica koji put doli dene z najži 
Da ju malko namoči, 
Da se ne rasuši. 
A riflača je pak vesela 
Kak da bu nazaj riflala, 
Kak je negdar to rada dilala.

Tihomir Falatec, 5. razred
Voditeljica: Vesnica Kantoci 
OŠ Oroslavje

Suseda

Moja je suseda pukljava i stara,
A mi ju deca zoveme strina Mara.

Pere, pomieče, kuha, 
Peče kuruznoga kruha.

Oblouke z novinami glanca, 
A za čas siene po štali tanca.

Krave hrani, poji, 
Svaki dan ih doji.

Denes diela putra, 
A sira bu zutra.

Oblieče si strganu bljuzu, 
Gda pajcekam nese kuruzu.

Ruože na oblouka zalieva,  
Piskutljave si popieva.

Načas fest kriči, 
A onda kak duh čkomi.

Pune put i krunicu moli, 
A negda se svece z neba zmeče doli.

Sabina Fućak, 4 razred
Voditeljica: Tatjana Turk, dipl. učitelj 
OŠ „Petar Zrinski“, Čabar, PŠ Tršće

Maja sjestra blizanka

Iman sjestro blizanko,
zuove se Katarina 
lepa je,  pridna , 
al kirkret je prava hedina.

Douge uosi ima 
je lepu zes njimen zglida , 
dva zeljena pridna uoka, 
al kirkret i najne grdu glida.

Duoskret se z mano kara 
je neč je nej prav , pa juka, 
pamislen v sjebe:  
„Joj , kaka se ti Katarina muka!“

Al seglih je uona za me 
maja rušca, najlejpje cvejt  
večkrat se mislen 
da nej maje  Katarine 
kok be bedastu zglidou taj svejt!

Kristijan Galović, 5. razred
Voditeljica: Biserka Fruk 
OŠ Stjepana Radića, Božjakovina

Zbunjena ptica

Zbunjena ptica 
Badav sprobava  
Vloviti meglu.

Natalija Grden, 7 razred
Voditeljica: Danica Pelko, prof. 
OŠ Donja Stubica

Klupi

Ispred moje škole su tri klupi
Z lieve strani  

Na klupi su se pisale zadače 
Igrale se na nje, crtale,  

Na srednje klupi 
Prve su se školske ljubavi stvarale. 

Na desnu klup 
Listje curi. 
Ona je tiha  
Ne govori 

Kak da ne postoji. 
Gledim ih, 

Dežđ ih mokri. 
Se su tri žalosne, 

Nemreju se igrati z decu. 
Kad dežđ stane 

Klupi se posehneju 
I veseliju se jer se buju opet  

Z nami igrale.

Jurica Jagarinec, 7. razred
Voditeljica: Branka Jakupec 
OŠ „Antun Nemčić Gostovinski“, Koprivnica

Babin gruntek

Baka mi pripoveda
kak negda so teško delali 
i jako se mučili. 
Na pramalet so to trdo podravsko zemlo 
z kravicami orali, 
kukuruza z rokami v zemlo ftikali, 
pak ga z motikami okapali, 
na roke ga brali 
i fletno vu koš pospravlali. 
Al najlepše je bilo 
pobranoga navečer trebiti, 
vu šaputinju sedeti, 
z sosedami se o sačemu spominjati, 
pesme zapopevati 
i na se teškoče zabiti. 
Baka veli: „Dete drago, 
si mladi i zdravi smo bili 
i na se muke do 
ranja zabili. 
A denes je drugač. 
Pomoči imamo ze si stran, 
a časa za pajdaša nam fali.“

Poslušam svojo bako 
i mislim si jel bom 
smel sprobati novo igrico na kompu.

Natja Jelena Dreno, 4. razred
Voditeljica: Nada Vukašinović, prof. 
OŠ Ivana Granđe, Soblinec.

Beži, micek!

Beži, moj micek, beži
tatek je srdit! 

Mleke si mu popil, 
kupicu si zdrobil, 
pak si štetu delal !

Za te kaj sam te dopelala, 
ja bum pak kriva.

Pak bumo kmicu čakali 
moj micek i ja.

Tatek bu zaspal i se pozabil, 
v jutro bu miceka nahranil 
i mene po lasih pogladil.

Martina Jurašković, 5 razred
Voditeljica: Sanja Horžić 
OŠ Ljubeščica

Tračec

Gda sonce greje,
a dešč curi, 

tračec se na nebu pojavi. 
Šare farbe na sebe nojsi: 

črlene kak obrazi zaljubljene pucke, 
žote kak sonce zlatne, 

zelene kak tople mamičine oči, 
narančaste kak sonce gda zahaja, 

plave kak potek šumeči…

Onda?! 
Sonce otide spat 
i dešč više ne curi 

pak tračeca više ni.

Luka Kefelja, 6. razred
Voditeljica: Danijela Špoljarić 
OŠ Martijanec

Toga

Jednu sem večer bil joko tožen
i nekak mi je samo na plač išlo. 
Unda najempot ni kriv, ni dožen 
po licu mi je nekaj mokro prešlo.

Ne znam zakaj, ali bilo mi je leže. 
Kak da je ta toga vun z mene zišla. 
Kak da je neko to žalost prijal v mreže, 
kak da je zanavek od mene odišla.

Petar Kralj, 8. razred
Voditeljica: Dubravka Antunica Jelinčić, prof. 
OŠ Dragutina Domjanića, Sveti Ivan Zelina

Na papiru olovka spi

Kaj da napišem?
Kaj da narišem? 
Koj sem štel 
nijesem smel!

Mama veli: „To ti dobre ni.“ 
Sestra veli: „Pišeš kak da ti se spi!“

Borme tak i je kad glediš, 
koj ti moja olovka spiš!

Nigdar nikam slova nejdu, 
a vure same same prejdu.

Ana Krklec, 6. razred
Voditeljica: Marija Bolšec 
OŠ Antuna Mihanovića, Petrovsko

Moje živlenje

Najrajše,
h jutro gda se zbudim 
i čez okno pogledim 
žutu kuglu na nebu vidim.

A teda, 
celi den bu me pratila. 
Neki put se za oblak skrila 
i pak me poiskala.

Moje živlenje, 
su več  žutih kugli 
i menj sivih oblaki.



Najdi me!

Niko Kulišić, 4. razred
Voditeljica: Blanka Peretić 
OŠ Jordanovac, Zagreb

Zagrebu

A kaj da vam velim o mom zavičaju?
Nekak’ si mislim da o njemu svi sve znaju. 
Zovu ga beli Zagreb grad,  
ponosan, slavan, imam ga rad. 
Puno leta skupil je već. 
Kad vam to velim, verujte mi ra reč. 
Reka ga Sava deli na pola, 
a Sleme ga gleda 
z brda do dola. 
Znanih je ljudi imal navek,  
Zagrepčanci slavni, spomen za navek. 
Sve sam vam rekel o gradu mom, 
ko me je razmel pesmom tom.

Dora Lukić, 6. razred
Voditeljica: Jasna Horvat 
OŠ Ivana Perkovca, Šenkovec

Najdi me!

Najdi me
met pahulami 

h bilini tera mi se smije!

Gruda tera te pogodila 
doletila je z mojega srca.

Morti sam mrzlina 
tera te ščiple za lice 
i baš ova pahulica 
tera ti je sat zletila  
na črlene čubice.

Polukni zajt sniguliča, 
lučem te se do kraja vulice... 
Moje oči fort su ti zajt pleči 

i unda kat se vrata na   
hiži za tobum zapreju.

Najdi me...!

Lara Ljubas, 2. razred
Voditeljica: Tatjana Kukić 
OŠ Dragutina Tadijanovića, Zagreb

Zvezde

Pada kmica.
Zvezde na nebu se budiju 
male se cifraju 
i lefko bleščiju. 
Gledim ih. 
Mi namigavaju 
i kak da me k sebi zoveju. 
Kak bi štela zvezda biti. 
Svetliti 
i po nebu hoditi.

Klaudio Mahnet, 5. razred
Voditeljica: Irena Skopljak Barić 
OŠ Ksavera Šandora Ðalskog, Donja Zelina

Dreve

Jedne dreve črešnje
navek lepe cvete 
z leta v lete.

To tak lepe cvete 
i širi grane ko čovek 
roke dok se zbudi.

Koren širi kak 
kad otec oče 
stegnuti i kušnuti 
svoje dete.

Kak je to ve lepe 
videti dok črešnja 
cvete, kak da si ju 
naslikal na paperu.

Nemre čovek tu 
črešnju gledeti 
kak je lepa 
v lete.

Viktorija Malekoci, 5. razred
Voditeljica: Ida Somi Rodiger
OŠ “Petar Zrinski” Šenkovec, Čakovec

Beteg

Niko ga ni zval,
Nit prav mu dal.  

Prekopicnul se v nosu, 
Postal v glosu.

Išče doktor leka 
Do stotog veka: 

Veli ka si malo legnem, 
Noge protegnem.

Vužgem radijo 
Poglednem televizijo. 

Malo dremlem, 
Malo popevlem. 

Malo gledim, 
Pa pak spim. 

Odma si čajeka spijem 
I fletno se hmijem.

I tak pomalem 
Beteg veli: Idem!

Kristina Maljak, 7. razred 
Voditeljica: Dijana Dill 
OŠ Vugrovec, Kašina

Budi fensi

S i vole nojsiti visoke pete,
al’ najrajši velke tete. 

Douge nokte imaju se, 
daj ti to sam pogle. 

Minjake raznih boka deneju na se, 
kak i krava kaj travu pase. 

Prek ruke deneju velku torbu, 
kak da z njome kreču v borbu. 

Se za dečka nogometaša imaju, 
i z detetom brige nemaju. 

Modni mačak savjete dieli svima, 
iako mu to baš nekak ne štima. 

Frizure lude nose 
i farbaju u vesele boje kose. 

Rinčeke velke si obese na vuha 
pa im onda zasmeta muha. 

Poznate marke se nose 
 i ne vole hojditi bose. 
I ti se rihtaj po njima 

pa da i tebe kamera snima. 
Obleci si minjaka 

pa probaj hojditi  po pisti 
kak’ manekenka saka. 
Moda je fensi-šmensi 

pa ti vidi gde si.

Petra Međimurec, 5. razred 
Voditeljica: Ljudmila Kladić 
OŠ Ludbreg

Moj cvetek

Moj dragi cvetek kak lepo dišiš,
sako jutro te zalevam  
i se mi lepši zglediš. 
Jutrešnja rosa miluje latice tvoje, 
a sonce otkriva tvoje žarke boje. 
Zeleno ti listje hlada dela, 
a čmele koli tebe letiju 
medeku se veseliju. 
Z glavicom mašeš 
i zvoniš:cin-cin,cin-can 
i pozdravlaš saki novi dan. 
Nem te ftrgla, poživi mi dogo, 
bodi ukras meni, vrteku i Bogu!

Tea Milinković, 6. razred
Voditeljica: Aleksandra Kulari, prof. 
OŠ Vjenceslava Novaka, Zagreb

Moja črešnja 

Vu mojem je trnacu
črešnja precvela 
dišeču kiklju 
na se je dela.

Gizdava i lepa 
kak da zamuž ide 
rascvela je grane 
si naj ju vide.

Hiljadu čmeli 
kak motori zujiju 
i mam na kratko 
k nebu zletiju.

Taki bu došlo 
vreme gda bum 
črešnje jela i fini med 
vu čaju pila.

Vu mojem je trnacu 
črešnja precvela 
dišeču kiklju 
na se je dela.

Tamara Mitić, 7. razred
Voditeljica: Mira Janjanin 
OŠ Domašinec, Dekanovec

Na senokoši

Cveteke berem
tak lepo dišido, 

a kukci na jima spido. 
Pčele slečejo na jih, 

a mravek v travici tak je tih. 
Sonce svoje čari tople 

na mene siple. 
Zajec ves splašeni 

blizo mene je, 
zgledi kak da se smeje. 

Na senokoši cvetje berem, 
moj pes koli mene beži. 

Štela bi da sem kaj cvrček 
šteri mirno v zemlici spi.

Jelena Mokos, 5. razred
Voditeljica: Nevenka Šušljek 
OŠ Ante Kovačića, Zlatar

Pisana jesen

Čez luge i trnace
Pisana jesen luta, 
A v jesenjske škornje  
Njejnja noga je ubujta.

Na stare ravnice dolje ispud šume 
Lježi jena njivica, a na nje se je plodne. 
Kre nje stujiju visuki beskrajni pouti 
Oni su je jesen dupeljali i ve se sa žouti.

Taki bou čovek došel i bral bu bral 
I zel si bou se koj bogek mu je ljetine dal. 
Ne bu mu žal koj listije več ne bu zelene 
Na briegu diši gruozdije,  
tak slatke, bielje i črljene.

A unda bou dešč došel 
i curel bu kakti z kabla 
Zaljejal bou žoutu travicu 
i suhi ljistek kre stabla. 
I još bu douge, douge čakati treba 
da pak nam suonce hiti 
tuople zrake z neba.

Karlo Peer, 6. razred
Voditeljica: Ljubica Čudić, prof. 
OŠ Augusta Cesarca, Krapina

Zvirek

Sonce tak hudo peče 
On sred nive je 
H njemu vodice ima  
Za srne i zajčeke.

Zakaj je zvirek sred nive? 
Nič tu h blizini ni  
Sem jena stara pogrbljena vrba  
H njegvoj blizini spi.

Jenkrat sem došel k zvirku  
I vodice njegve si zel 
A onda sem odmoren dalje 
Šel....šel....i šel.

Veter na bregu popeva  
Pri zvirku vrba spi 
Samo ju z mirnih senji 
Zajček i srna budi.

Valentino Petrić, 7. razred 
Voditeljica: Ljiljana Cvetković 
OŠ Milana Langa, Bregana

Oblak

Nasred plavega neba
tri su oblaka. 

Jen, črni oblak 
srdit kaj ris. 

Zna se, kiše bu.

Drugi pak oblak 
beli kak snig 

mam se bole osečam 
čim ga vidim.

Treči pak oblak 
samo je vu prolazu 
i take se lepe smije 

da su ftice 
sele na jenga.

Puhne veter 
i odeju svi! 

Tak mi je žal.

Darija Posavec, 7. razred
Voditeljica: Mirjana Posavec 
OŠ Ivana Rangera, Kamenica

Sonce i ja

Sniežec na severu diši.
Ped stronjafku 
on me gledi.

Merti bi se trebala s nekim o tem pespeminati. 
Če gli soma sa sobom. 

Vele da je to dobre.

Some… 
Kak se speminati, 

ja ne znom ni koj bi si rekla.

Doge sum čakala, 
a vej mi je žal. 

Bolje da rieči estonu v meni 
skrite 
gereti.

Mašinu v persi mi denite. 
Merti vrieme destigneme 

i pestoneme koj šteli.

Sniežec na severu diši. 
Ped stronjafku 

tom daleč, čez šarapoljke, 
znom, 

i mene sonce gledi.

Kristijan Posavec, 5. razred
Voditeljica: Spomenka Struški 
OŠ Martijanec

Sosedova Mica

Jen den dimo
za škole sam išel 

i vidim nešto čudni 
je v šumu dišel. 

Vuni več je bila kmica 
i ja si mislim 

pak to je sosedova Mica.

Gledim ja za jom 
kaj pak to vleče 

i vidim nekakve vreče. 
Ja se požurim 

i sa strane gledim. 
Do Beje je dobežala, 

na mostu je stola 
i koli sebe gledala.

Ja sam v grmlje odbežal 
kak miš sam tiho bil 
i mislim kaj se bom 

od sosedove Mice skril. 
Mica je vreče fčopila 

i v Beju hitila. 
Kaj strela se brnola 
i dimo se vrnola. 
Z grma sam skočil 
Pak sem zakričal: 
„Ve sam te videl 

smetje si v Beju hitila“

Mica se splašila 
i postiha rekla: 

„Moči mali, 
nej nikomu povedati, 

bom ti čokoladu kupila, 
sam kaj nam 

smetje platila.“

Dobro ve nek bo 
na tvoje, 

ali dok Europska 
unija dojde 

neboš smetje v 
Beju hitala 

nek boš v kontejner 
sorterala.

Lorena Posavec, 7. razred
Voditeljica: Ana Lodeta 
OŠ Antuna i Ivana Kukuljevića, Varaždinske Toplice

Tičeki

Teple reči mi trebaju
kak popevki glas. 
Ona je čamac kaj ne tone 
i fletno vodi se nas.

Tuga je od mene šla 
jer roka me njena gladi. 
Sigurno gnezdo vu njinom krilu 
našli smo kak tiči mladi.

Furt nas vuči leteti 
i plivati vu življenju 
da znamo sami. 
Moremo sam reči fala 
našoj lublenoj – mami.

Lana Reljac, 7 razred
Voditeljica: Marina Hrga- Arh, prof. 
OŠ „Petar Zrinski“ Čabar

Ko prideš v pubertet

Ko zos šule prideš,
se ti  smejta, 

mama, tata, brat i sjestra.

Se ti nekej gavarijo, 
a ti se misleš: 

„Zak me već ankret 
na mire ne pestijo?“

Skuze be nekan šu, 
i kosnu damu pršu. 

Slušalice na guavo dineš 
da nebenga već ne slišeš.

Za šulo te već nej briga 
od tjebe skuze beži knjiga.

Leona Roginek, 3. razred
Voditeljica: Barica Mlinarek 
OŠ Breznički Hum

Spovet babice Marice

Moja babica same dvori i dvori,
a gda dojde v hižu same se jadi: 
„Pak same ja pri te hiži dielam!“

A tuo vam je zate 
kaj babica ima mužeka, 

mojega dedeka, 
dva sineka, dvie snehice, 

četiri vnuka, 
a peti je bome na putu.

Pa vas pitam: 
„Koj bi vi na to rekli?“ 
Dedek z rukami pleska, 

snehe se smieju, 
tatekov doma ni, 

pak misle da babica 
same doma spi.

Na tuo moja babica 
same zmigne i k svoje, 

pernate živinice pobegne.

Tuo vam je spovet 
moje babice imenom Marice.

Ana Sakač, 8. razred
Voditeljica: Ivana Nogić 
OŠ Ljubeščica

Vune nas sonce čeka!

G le, vune nas sonce čeka,
pot je od trave 
z rosom oprani, 

z laticami pokriti.

Sonce je v zlato obleklo 
saku stezu, 
sako drevo, 
saki grm, 

saku ledinu…

Sonce je napravilo nove pote, 
pote za nas; 

k sebi nas zove, 
zrakami nas vodi, 
i smeje nam se. 

Čeka nas.

Sonce nam sebe daje, 
pazi na nas, 

i čeka, 
čeka, 

al’ nas nema.

Mi smo još dalko od sonca, 
negde v divljine, 
v svojim mislima, 

za svojim, al’ i tuđim poslima; 
iščemo pravi pot. 

A sonce nas i dalje vune čeka…



50

Filip Sinković, 2. razred
Voditeljica: Barbara Bogović 
OŠ Antuna Mihanovića, Klanjec

Najrajši

Najrajši bi pobego na brege zelene
ki zajci i srne spiju. 
Ki ftiči popevleju, 
ki sonce lagano greje. 
Ki je vse veselo 
ki se vse smeje!

Najrajši bi veter postal 
jer nigdar ne bi  
bez posla ostal. 
Zbudil bi vse lenčine, 
otpuhal bi z vrta 
črne vrane. 
Nigdo ne bi bil brži, neg ja, 
nek to vsak zna!

Karolina Sitar, 6. razred
Voditeljica: Maja Priher 
OŠ „Vladimir Nazor”, Sveti Ilija

Radost živleja

Još ni deniz ne znam
Kaj točno reči očeju 
Gda veliju: „Jempot se živi“.

Živleje je luda igra, 
Nešče ima sreče, a nešče ni 
I se se v krug vrti.

Vreme zastaviti ne bremo 
Leti kak noro 
I vse smo bliže onom 
Drugom svetu.

Kaj nas čeka? 
Ne znamo! 
Samo se prepustiti moramo 
I vsaki novi den  
Nek nam bu 
Radost živleja.





Štel bi

Andrija Slavić, 5. razred
Voditeljica: Branka Jakupec 
OŠ „Antun Nemčić Gostovinski“ Koprivnica

Štel bi zrasti čim prije

„Za sakaj se nafunjiš“,
mama mi veli. 
A kak se i ne bi?! 
Dok još vu prvom sem razredu bil 
stalno su mi mali govorili, 
a nesem baš tak mali bil. 
Mali je moral navek i sakomu 
v dučan po kojekaj iti,  
mali se moral navek vučiti, 
vu školo iti,  
mali bake očale najti, 
dede štako dodati, 
mame zdele z mašine spraviti, 
sekine „krpice“ nesem smel dirati, 
za kompom, gda oču, nesem smel sedeti. 
I den denes je tak! 
Pak mi se to dojadi -  
- i onda se nafunjim.

Nigdar nesem glavni mogel biti.

Gda bom već jempot zrasel 
i sem po redu pokazal 
kak je lepo veliki biti 
i nekomu drugomu zapovedati. 
Dej Bože, kaj bo to čim prije!

Angela Šagud, 6. razred
Voditeljica: Danica Pelko, prof. 
OŠ Donja Stubica

Megla

Gda je jutre,
Gda je zima, 

Megla se pojavi.

Nič ne vidiš. 
Megla stoji.

Megla nas v jutre gledi. 
Siva megla se skrije 

Gda vidi da sunce grije, 
Došla bu opet zutra v jutre 

Gledela bu kaj delame.

Vedran Šargač, 4. razred
Voditejica: Ljubica Bešenić 
OŠ Novi Marof

Pisava

Dedekova kravica Pisava nekak je fest okrogla bila.
Več ju ni babica dogo nije dojila.

Onda je jedne jutre 
na dvorišču nastala velika galama. 
Dedek je kričal: „Gde je čista slama?“

Bržem smo veternara zvali. 
Jel se bo se dobre završile, nisme znali.

Fletne je na velikomu konju dojahal. 
Dedek je samo z rokami mahal.

Babica se križala. 
Moja mala sestra se splašeno plakala.

Začas je se gotove bile. 
Pisavino tele se otelile.

Na noge neje moglo stati, 
niti svoju mamicu zvati.

Sestra i ja tak začuđeni smo bili, 
al hitre smo se na njega privčili.

Dragame ga i gledime kak mu friško mleko paše . 
Dedekova Pisava kak da se smeje 
i samo z repom maše. 

Vedran Šargač, 4. razred
Voditejica: Ljubica Bešenić 
OŠ Novi Marof

Štel bi

Š tel bi da posel imaju i mama i tata.
Štel bi da mi roda donese maloga brata. 
Štel bi da se moja mama stalno smeje. 
Štel bi da njezin smeh i moje srčece greje. 
Štel bi novoga biciklina dobiti. 
Štel bi da ne moram stalne peške hoditi. 
Štel bi da moremo i mi na more otiti. 
Štel bi na plaže finu, mrzlu limunadu piti.

Štel bi, štel bi još pune toga. 
Štel bi, no rajše čkomim. 
Štel bi, al srečen sem i s onim kaj dobim.

Sara Šicko, 6. razred
Voditeljica: Mirjana Rajter 
OŠ Brezovica

Licitarsko srce

Domača deca se ž njim igraju,
dečki ga pucam poklanjaju, 

stari ih ne kupuju, penezi čuvaju.

Došel je v Zagreb jen turist, jen Kinez. 
Kupil je licitarsko srce. 

Si ga glediju. Drži ga v ruke 
kaj blago. Si mu se smeju.

Zabili su lepotu tega srca. 
Čuvaju si ono kaj kuca.

Al došel bu  neki turist, 
došel bu neki Kinez i za to 

srce dal puno penez.

Ivan Šimunec, 8. razred
Voditeljica: Dubravka Delač-Domjančić 
OŠ „Kardinal Alojzije Stepinac“, Krašić

Još jedno protuletje

Potle zime i leda
Protuletje progledi. 
Zmrznute rožice, 

u nove pustolovine peju.

Zimski beli dani odhajaju 
A protuletnje vrućine dohajaju. 

Potoki žuboriju 
A ptičeki svoju pesmu popevaju.

Šuma menja halje svoje 
Jer su v modi neke druge boje. 

Kad gledam sve te rožice, 
Teraju me da nosim očalice.

Na svakom koraku vidim protuletnje boje, 
Kejima se dive okice moje. 

Stvarne sem žalosten, 
Kad svatim da je to same još jedne protuletje.

Lorena Škiljan, 8. razred
Voditeljica: Dragica Majnarić 
OŠ Ivana Gorana Kovačića, Delnice

Cica-maca

O proletju kraj ceste
tanka gizdavica cica-maca 

z večeri i z jutra, 
po hladu, po soncu 

v krznenom kapute gaca. 
Va sivi škrlak 

žuto je perje zadela 
z vetrom je lase splela. 

Z roso je lice umila 
i ustašca nacrvenila. 

Tako doterana 
mlada dama 
stoji sama: 

kavalir sim, kavalir tam 
vsakem va roko košarico dala 

proletje mlado, zeleno 
cica-maca odabrala.

Patrik Škrbec, 6. razred
Voditeljica: Jasna Horvat 
OŠ Ivana Perkovca, Šenkovec

Zimske droptinke

H trdoj kmici
Snigulič h dvorišču 

Čuku kaže put.

Drobna hižica 
Na brigu zorju čeka, 

Škrlak ju grije.

Snik je zametau  
Se kaj na zemlici spi. 

Zvizde glediju.

Matul zgubleni 
Pri lampi je prhniu. 

Zima mu več ni.

Mrzlina stišče. 
Za kvaku se prst keli. 

Stari zvon zvoni.

Curki visiju. 
Deca ih dosižeju. 
Mama fejst kriči.

Bili Bohof brik 
Nakinčila su deca. 

Sriž ščiple lice.

Tičeka zebe. 
Kluje suhu koščicu. 

Saja slatki sok.

Drobna pahula, 
Kušne me h ličeko. 

Sat se črlenim.

Lea Tot, 5. razred
Voditejica: Mira Janjanin 
OŠ Domašinec

Fašjek

Za fašjek jako je lepo.
Saka je maska druge farbe. 
Veštica v crno je blečena, 

metla je lepa kak oprava svetešja. 
Lafre malo deco plašijo. 

A jo, jo pak sam za fašjek bila se, 
al još sam ne bila 

mala pucka, malo dete. 
Znam, jo bom 

za te lepi fašjek malo dete. 
Tak se i ponašam, 

jer to je prirodno i lepo. 
I ak bodo mi se si smejali, 

mej na nikaj. 
I jo se bom smejala z jimi.

Maja Turk, 7. razred
Voditeljica: Rezika Jašarević, prof. 
OŠ „Petar Zrinski“, Čabar, PŠ Prezid

Teč

Svaku jutro
hedu ranu 
an teč me zbedi 
zos pejsmo svajo.

Papejva tičok, 
na veje staji 
i glida v kišo 
ko da se baji.

Jest uaknu atpren 
da ga bol slišen. 
Zamen grisa i 
pad uaknu ga strisen.

Tičok me paglida, 
vejn da se baji. 
I dok se na maknen, 
uan na veje staji.

Sara Turk, 4. razred
Voditejica: Vilma Žagar, prof. 
OŠ „Petar Zrinski“, Čabar, PŠ Gerovo

Naj

Najrajše jejn japke
 je čokolado. 

Najbol son srično ku dabijen pit i 
ku se jegran.

Ku je lepu zimsku vrejme, a 
snejg pada. 

Sankan se i škuala čaka, 
i kombijo nej pu me.

Najlejpšje je 
ku je ceua familija  

na kupe: moma, uoča, dedo i jest.

Naj tok i uostane 
da bu najbol praf.

Tea Tušek, 6. razred
Voditeljica: Ðurđica Stubičar 
OŠ Franje Serta, Bednja

Rieči

Peslyhni rieči
Typla, lajka... 
Pezaubi rieči 

Terda, žmajka... 
Rači rieči 

Peznuta, demoča... 
Imum ja rodo! 

Ta rieči su slotka 
Kok pito ed mado. 

Anamarija Vitez, 6. razred
Voditejica: Maja Priher 
OŠ “Vladimir Nazor”, Sveti Ilija

Vrata domovine

Vrata moje hiže
Navek su otpreta, 
Saki k nama more dojti.

I vrata mojega srca 
Otpreta su za 
Pomoć pajdašima dati, 
Za kušlec bratu, mami i tati.

I nebo svoja vrata ima. 
Stari ljudi veliju 
Da nas Sveti Peter 
Čeka tam.

Domovina moja 
Pak najvekša vrata ima! 
Sim ljudima kaj v njoj živiju, 
Sim ljudima koji se sim nameriju 
Zi širokim osmehom 
I otprtim srcem, 
Domovina širom opre 
Vrata hrvatska!

Valentina Vrtarić, 4. razred
Voditeljica: Barbara Bogović 
OŠ Antuna Mihanovića, Klanjec

Zbudi me!

Zbudi me!
Gle, sončece greje 
i žoto se smeje!

Zbudi me! 
Den me k sebi vleče, 
moram iti van od sreče!

Zbudi me! 
Kravica na bregu muče 
i golub na krovu guče.

Zbudi me! 
Ftičeki več delaju 
jer lačni mladi 
h gnezdu zevaju.

Zbudi me, zbudi me mati 
nečem več Zagorje senjati! 
Čem ga gledeti!

Jelena Vujković, 8. razred
Voditeljica: Marija Halaček 
OŠ Molve

V svetu medijof

Taj naš svet
čini se lep.

Pa se z televizora čuje 
o čem novinari bruje 

govore, mudrujo, mrnđajo… 
Doznajo službeno i neslužbeno….

Sim poplave, tam potresi, 
kak koga več zadesi. 
Tam se ruši, sim gori, 
čovek čoveka vmori.

Glumica se je porodila, 
ovaj se falji, ovaj beči, 

v Saboru novinarom nemro zbeči.

Sašče svojeg posla delati mora, 
Makar zišlo zbrda-zdola!

Te naš svet… 
Neje mi baš lep!

Lovro Zenko, 4. razred
Voditeljica: Ankica Dmejhal 
OŠ Ivana Granđe, Soblinec, PŠ Adamovec

Tičekova uspavanka

M iruj, miruj grmek moj,
Mili, predragi domek moj.

Zadriemal je grmek, taki bum i ja 
Glavu bum spustil na vajnkuš od šiblja.

Suton je prekril nebeski svod 
Začkomel je grmek i celi gaj.

Strune je udložil mali tiček taj 
Na šiblje se naslojnil i pumučku zadriemal.

Elizabeta Zerec, 2. razred
Voditeljica: Tanja Domitran, dipl. učiteljica 
OŠ Dragutina Domjanića, Sveti Ivan Zelina

Tiček

Denes je vjutre
jen tiček čudne popeval. 
Kak da je sam sebe 
nekaj pripovedal.

Čudne je tiček 
pesmicu gundral 
jer mu je maček 
pod drievom brundal.

Monika Zmiša, 6. razred
Voditeljica: Diana Brcković 
OŠ Ksavera Šandora Ðalskog, Donja Zeina

Stari hrast

V mom pašincu
stari je hrast, 
zarasel je z travom, 
stal z rastom.

Al ima jeden put 
kaj su ga napravili 
stari ludi, 
ludi zalubleni.

Saki bi dečec 
tam otpelal deklu, 
jer je čarobne 
tam biti skupa.

Vu seni, na travi ležati, 
zalubleno se gledati, 
za roke držati, 
srečen biti.

A se zbog starega, 
starega hrasta, 
kaj je prestal rasti 
i čuva slatke tajne.





Kazalo autora likovnih priloga*

 Str. Autor/autorica ilustracije, razred / OŠ

 3. Ivana Klopotan, 5. razred 
  OŠ Novi Marof
 9. Rebeka Siročić, 5. razred 
  OŠ Antuna Mihanovića, Klanjec
 15. Luka Fot, 2. razred 
  OŠ Breznički Hum
 21. Likovna grupa 
  OŠ Antuna i Ivana Kukuljevića, Varaždinske Toplice
 26. Emanel Mlinarić, 6. razred 
  OŠ Martijanec
 29. Antonija Bubanko, 5. razred 
  OŠ Donja Stubica
 33. Pavao Zadravec, 5. razred 
  OŠ Martijanec
 39. Marta Čivrag, 5. razred 
  OŠ Antuna Mihanovića, Klanjec
 47. Ana Marija Kvas, 7. razred 
  OŠ Petar Zrinski, Čabar
 53. Rebeka Siročić, 5. razred 
  OŠ Antuna Mihanovića, Klanjec
 56. Vanja Landripet, 5. razred  
  OŠ Donja Stubica
 63. Iva Kreš, 8.r, 
  OŠ “Vladimir Nazor”, Sveti Ilija
 66. Doroteja Crnković, 6. razred 
  OŠ Petar Zrinski, Čabar
 71. Lovro Zenko, 4. razred 
  OŠ Ivana Granđe Soblinec, PŠ Adamovec
 74. Vanja Landripet, 5. razred 
  OŠ Donja Stubica

  * Za potrebe ilustriranja zbirke korišetni su 
     detalji cjelovitih radova 

Osnovne škole koje su se odazvale na natječaj

OŠ “Antun Nemčić Gostovinski”, Koprivnica

OŠ Ante Kovačića, Zlatar

OŠ Antuna i Ivana Kukuljevića, Varaždinske Toplice

OŠ Antuna Mihanovića, Klanjec

OŠ Antuna Mihanovića, Petrovsko

OŠ Augusta Cesarca, Krapina

OŠ Breznički Hum

OŠ Brezovica

OŠ Domašinec, Dekanovec

OŠ Donja Stubica

OŠ Dragutina Domjanića, Sv. Ivan Zelina

OŠ Dragutina Tadijanovića, Zagreb

OŠ “Ðuro Ester”, Koprivnica

OŠ “Ðuro Ester”, Koprivnica, PŠ Vinica

OŠ Franje Serta, Bednja

OŠ Ivana Gorana Kovačića, Delnice

OŠ Ivana Granđe, Soblinec

OŠ Ivana Granđe, Soblinec, PŠ Adamovec

OŠ Ivana Perkovca, Šenkovec

OŠ Ivana Rangera, Kamenica, Lepoglava

OŠ Jordanovac, Zagreb

OŠ “Kardinal Alojzije Stepinac”, Krašić

OŠ Ksavera Šandora Ðalskog, Donja Zelina

OŠ Legrad

OŠ Ludbreg

OŠ Ljubeščica

OŠ Martijanec

OŠ Milana Langa, Bregana

OŠ Molve

OŠ Novi Marof

OŠ Oroslavje

OŠ “Pavao Belas”, Brdovec

OŠ “Petar Zrinski”, Čabar

OŠ “Petar Zrinski” Čabar, PŠ Gerovo

OŠ “Petar Zrinski” Čabar, PŠ Prezid

OŠ “Petar Zrinski” Čabar, PŠ Tršče

OŠ “Petar Zrinski” Čabar, PŠ Plešce

OŠ “Petar Zrinski” Šenkovec, Čakovec

OŠ Rudolfa Strohala, Lokve

OŠ Stjepana Radića, Božjakovina

OŠ Stubičke Toplice

OŠ Vjenceslava Novaka, Zagreb

OŠ “Vladimir Nazor”, Sv. Ilija

OŠ Vugrovec-Kašina, Kašina

OŠ Vukovina

